
Natya Shastra Chapter 21

ನಾಟ್ಯಶಾಸ್ತ್ರಂ ಅಧ್ಯಾಯಃ 21

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಥ ಏಕವಿಂಶೋಽಧ್ಯಾಯಃ .
ಆಹಾರ್ಯಾಭಿನಯಂ ವಿಪ್ರಾ ವ್ಯಾಖ್ಯಾಸ್ಯಾಮ್ಯನುಪೂರ್ವಶಃ .
ಯ್ಸ್ಮಾತ್ ಪ್ರಯೋಗಃ ಸರ್ವೋಽಯಮಾಹಾರ್ಯಾಭಿನಯೇ ಸ್ಥಿತಃ .. 1..
ನಾನಾವಸ್ಥಾ ಪ್ರಕೃತಯ ಪೂರ್ವಂ ನೈಪಥ್ಯಸಾಧಿತಾಃ .
ಅಂಗಾದಿಭಿರಭಿವ್ಯಕ್ತಿಮುಪಗಚ್ಛಂತ್ಯಯತ್ನತಃ .. 2..
ಆಹಾರ್ಯಾಭಿನಯೋ ನಾಮ ಜ್ಞೇಯೋ ನೇಪಥ್ಯಜೋ ವಿಧಿಃ .
ತತ್ರ ಕಾರ್ಯಃ ಪ್ರಯತ್ನಸ್ತು ನಾಟ್ಯಸ್ಯ ಶುಭಮಿಚ್ಛತಾ .. 3..

[ತಸ್ಮಿನ್ಯತ್ನಸ್ತು ಕರ್ತವ್ಯೋ ನೈಪಥ್ಯೇ ಸಿದ್ಧಿಮಿಚ್ಛತಾ .

ನಾಟ್ಯಸ್ಯೇಹ ತ್ವಲಂಕಾರೋ ನೈಪಥ್ಯಂ ಯತ್ಪ್ರಕೀರ್ತಿತಂ ..] .. 4..

ಚತುರ್ವಿಧಂ ತು ನೇಪಥ್ಯಂ ಪುಸ್ತೋಽಲಂಕಾರ ಏವ ಚ .

ತಥಾಂಕರಚನಾ ಚೈವ ಜ್ಞೇಯಂ ಸಜ್ಜೀವಮೇವ ಚ .. 5..

ಪುಸ್ತಸ್ತು ತ್ರಿವಿಧೋ ಜ್ಞೇಯೋ ನಾನಾರೂಪಪ್ರಮಾಣತಃ .
ಸಂಧಿಮೋ ವ್ಯಾಜಿಮಶ್ಚೈವ ವೇಷ್ಟಿಮಶ್ಚ ಪ್ರಕೀರ್ತಿತಃ .. 6..
ಕಿಲಿಂಜಚರ್ಮವಸ್ತ್ರಾದ್ಯೈರ್ಯದ್ರೂಪಂ ಕ್ರಿಯತೇ ಬುಧೈಃ .
ಸಂಧಿಮೋ ನಾಮ ವಿಜ್ಞೇಯಃ ಪುಸ್ತೋ ನಾಟಕಸಂಸ್ಶ್ರಯಃ .. 7..
ವ್ಯಾಜಿಮೋ ನಾಮ ವಿಜ್ಞೇಅಯೋಯಂತ್ರೇಣ ಕ್ರಿಯತೇ ತು ಯಃ .

ವೇಷ್ಟ್ಯತೇ ಚೈವಯದ್ರುಪಂ ವೇಷ್ಟಿಮಃ ಸ ತು ಸಂಜ್ಞಿತಃ .. 8..
ಶೈಲಯಾನವಿಮಾನಾನಿ ಚರ್ಮವರ್ಮಧ್ವಜಾ ನಗಾಃ .
ಯೇ ಕ್ರಿಯಂತೇ ಹಿ ನಾಟ್ಯೇ ತು ಸ ಪುಸ್ತ ಇತಿ ಸಂಜ್ಞಿತಃ .. 9..
ಅಲಂಕಾರಸ್ತು ವಿಜ್ಞೇಯೋಮಾಲ್ಯಾಭರಣವಾಸಸಾಂ .

ನಾನಾವಿಧಃ ಸಮಾಯೋಗೋಽಪ್ಯಂಗೋಪಾಂಗವಿಧಿಃ ಸ್ಮೃತಃ .. 10..
ವೇಷ್ಟಿಮಂ ವಿತತಂ ಚೈವ ಸಂಘಾತ್ಯಂ ಗ್ರಂಥಿಮಂ ತಥಾ .

ಪ್ರಾಲಂಬಿತಂ ತಥಾ ಚೈವ ಮಾಲ್ಯಂ ಪಂಚವಿಧಂ ಸ್ಮೃತಂ ..11..

ಚತುರ್ವಿಧಂ ತು ವಿಜ್ಞೇಯಂ ನಾಟ್ಯೇ ಹ್ಯಾಭರಣಂ ಬುಧೈಃ .

1



ನಾಟ್ಯಶಾಸ್ತ್ರಂ ಅಧ್ಯಾಯಃ 21

ಆವೇಧ್ಯಂ ಬಂಧನೀಯಂ ಚ ಕ್ಷೇಪ್ಯಮಾರೋಪ್ಯಮೇವ ಚ .. 12..

ಆವೇಧ್ಯಂ ಕುಂಡಲಾದೀಹಯತ್ಸ್ಯಾಚ್ಛ್ರವಣಭೂಷಣಂ .

ಆರೋಪ್ಯಂ ಹೇಮಸೂತ್ರಾದಿ ಹಾರಾಶ್ಚ ವಿವಿಧಾಶ್ರಯಾಃ .. 13..
ಶ್ರೋಣೀಸೂತ್ರಾಂಗದೇ ಮುಕ್ತಾಬಂಧನೀಯಾನಿ ಸರ್ವದಾ .

ಪ್ರಕ್ಷೇಪ್ಯ ನೂಪುರಂ ವಿದ್ಯಾದ್ವಸ್ತ್ರಾಭರಣಮೇವ ಚ .. 14..

ಭೂಷಣಾನಾಂ ವಿಕಲ್ಪಂ ಹಿ ಪುರುಷಸ್ತ್ರೀಸಮಾಶ್ರಯಂ .

ನಾವಿಧಂ ಪ್ರವಕ್ಷ್ಯಾಮಿ ದೇಶಜಾತಿಸಮುದ್ಭವಂ ..15..

ಚೂಡಾಮಣಿಃ ಸಮುಕುಟಃ ಶಿರಸೋ ಭೂಷಣಂ ಸ್ಮೃತಂ .

ಕುಂಡಲಂಮೋಚಕಂ ಕೀಲಾ ಕರ್ಣಾಭರಣಮಿಷ್ಯತೇ .. 16..
ಮುಕ್ತಾವಲೀ ಹರ್ಷಕಂ ಚ ಸೂತ್ರಕಂ ಕಂಠಭೂಷಣಂ .

ವೇತಿಕಾಂಗುಲಿಮುದ್ರಾ ಚ ಸ್ಯಾದಂಗುಲಿವಿಭೂಷಣಂ ..17..

ಹಸ್ತಲೀ ವಲಯಂ ಚೈವ ಬಾಹುನಾಲೀವಿಭೂಷಣಂ .

ರುಚಕಶ್ಚೂಲಿಕಾ ಕಾರ್ಯಾ ಮಣಿಬಂಧವಿಭೂಷಣಂ .. 18..

ಕೇಯೂರೇ ಅಂಗದೇ ಚೈವ ಕೂರ್ಪರೋಪರಿಭೂಷಣೇ .
ತ್ರಿಸರಶ್ಚೈವ ಹಾರಶ್ಚ ತಥಾ ವಕ್ಷೋವಿಭೂಷಣಂ .. 19..

ವ್ಯಾಲಂಬಮೌಕ್ತಿಕೋ ಹಾರೋ ಮಾಲಾ ಚೈವಾಂಗಭೂಷಣಂ .

ತಲಕಂ ಸೂತ್ರಕಂ ಚೈವ ಭವೇತ್ಕಟಿವಿಭೂಷಣಂ .. 20..

ಅಯಂ ಪುರುಷನಿರ್ಯೋಗಃ ಕಾರ್ಯಸ್ತ್ವಾಭರಣಾಶ್ರಯಃ .
ದೇವಾನಾಂ ಪಾರ್ಥಿವಾನಾಂ ಚ ಪುನರ್ವಕ್ಷ್ಯಾಮಿಯೋಷಿತಾಂ .. 21..

ಶಿಖಾಪಾಶಂ ಶಿಖಾವ್ಯಾಲಂ ಪಿಂಡೀಪತ್ರಂ ತಥೈವ ಚ .

ಚೂಡಾಮಣಿರ್ಮಕರಿಕಾ ಮುಕ್ತಾಜಾಲಗವಾಕ್ಷಿಕಂ ..22..

ಶಿರಸೋ ಭೂಷಣಂ ಚೈವ ವಿಚಿತ್ರಂ ಶೀರ್ಷಜೋಲಕಂ .

ಕಂಡಕಂ ಶಿಖಿಪತ್ರಂ ಚ ವೇಣೀಪುಚ್ಛಃ ಸದೋರಕಃ .. 23..
ಲಲಾಟತಿಲಕಂ ಚೈವ ನಾನಾಶಿಲ್ಪಪ್ರಯೋಜಿತಂ .

ಭ್ರೂಗುಚ್ಛೋಪರಿಗುಚ್ಛಶ್ಚ ಕುಸುಮಾನುಕೃತಿಸ್ತಥಾ .. 24..

ಕರ್ಣಿಕಾ ಕರ್ಣವಲಯಂ ತಥಾ ಸ್ಯಾತ್ಪತ್ರಕರ್ಣಿಕಾ .

ಕುಂಡಲಂ ಕರ್ಣಮುದ್ರಾ ಚ ಕರ್ಣೋತ್ಕೀಲಕಮೇವ ಚ .. 25..

ನಾನಾರತ್ನವಿಚಿತ್ರಾಣಿ ದಂತಪತ್ರಾಣಿ ಚೈವ ಹಿ .

ಕರ್ಣಯೋರ್ಭೂಷಣಂ ಹ್ಯೇತತ್ಕರ್ಣಪೂರಸ್ತಥೈವ ಚ .. 26..

ತಿಲಕಾಃ ಪತ್ರಲೇಖಾಶ್ಚ ಭವೇದ್ಗಂಡವಿಭೂಷಣಂ .

ತ್ರಿವಣೀ ಚೈವ ವಿಜ್ಞೇಯಂ ಭವೇದ್ವಕ್ಷೋವಿಭೂಷಣಂ .. 27..

ನೇತ್ರಯೋರಂಜನಂ ಜ್ಞೇಯಮಧರಸ್ಯ ಚ ರಂಜನಂ .

ದಂತಾನಾಂ ವಿವಿಧೋ ರಾಗಶ್ಚತುರ್ಣಾಂ ಶುಕ್ಲತಾಪಿ ವಾ .. 28..

ರಾಗಾಂತರವಿಕಲ್ಪೋಽಥ ಶೋಭನೇನಾಧಿಕೋಜ್ವಲಃ .
ಮುಗ್ಧಾನಾಂ ಸುಂದರೀಣಾಂ ಚ ಮುಕ್ತಾಭಾಸಿತಶೋಭನಾಃ .. 29..
ಸುರಕ್ತಾ ವಾಪಿ ದಂತಾ ಸ್ಯುಃಃ ಪದ್ಮಪಲ್ಲವರಂಜನಾಃ .
ಅಶ್ಮರಾಗೋದ್ದ್ಯೋತಿತಃ ಸ್ಯಾದಧರಃ ಪಲ್ಲವಪ್ರಭಃ .. 30..
ವಿಲಾಸಶ್ಚ ಭವೇತ್ತಾಸಾಂ ಸವಿಭ್ರಾಂತನಿರೀಕ್ಷಿತಂ .

ಮುಕ್ತಾವಲೀ ವ್ಯಾಲಪಂಕ್ತಿರ್ಮಂಜರೀ ರತ್ನಮಾಲಿಕಾ .. 31..

ರತ್ನಾವಲೀ ಸೂತ್ರಕಂ ಚ ಜ್ಞೇಯಂ ಕಂಠವಿಭೂಷಣಂ .

ದ್ವಿಸರಸ್ತ್ರಿಸರಶ್ಚೈವ ಚತುಸ್ಸರಕಮೇವ ಚ ..32..

ತಥಾ ಶೃಂಖಲಿಕಾ ಚೈವ ಭವೇತ್ಕಂಠವಿಭೂಷಣಂ .

ಅಂಗದಂ ವಲಯಂ ಚೈವ ಬಾಹುಮೂಲವಿಭೂಷಣಂ .. 33..

ನಾನಾಶಿಲ್ಪಕೃತಾಶ್ಚೈವ ಹಾರಾ ವಕ್ಷೋವಿಭೂಷಣಂ .

ಮಣಿಜಾಲಾವನದ್ಧಂ ಚ ಭವೇತ್ ಸ್ತನವಿಭೂಷಣಂ .. 34..

ಖರ್ಜೂರಕಂ ಸೋಚ್ಛಿತಿಕಂ ಬಾಹುನಾಲೀವಿಭೂಷಣಂ .

ಕಲಾಪೀ ಕಟಕಂ ಶಂಖೋ ಹಸ್ತಪತ್ರಂ ಸಪೂರಕಂ .. 35..

ಮುದ್ರಾಂಗುಲೀಯಕಂ ಚೈವ ಹ್ಯಂಗುಲೀನಾಂ ವಿಭೂಷಣಂ .

ಮುಕ್ತಾಜಾಲಾಢ್ಯತಲಕಂ ಮೇಖಲಾ ಕಾಂಚಿಕಾಪಿ ವಾ .. 36..

ರಶನಾ ಚ ಕಲಾಪಶ್ಚ ಭವೇಚ್ಛ್ರೋಣೀವಿಭೂಷಣಂ .

ಏಕಯಷ್ಟಿರ್ಭವೇತ್ಕಾಂಚೀ ಮೇಖಲಾ ತ್ವಷ್ಟಯಷ್ಟಿಕಾ .. 37..

ದ್ವಿರಷ್ಟಯಷ್ಟಿ ರಶನಾ ಕಲಾಪಃ ಪಂಚವಿಂಶಕಃ .
ದ್ವಾತ್ರಿಂಶಚ್ಚ ಚತುಃಷಷ್ಟಿಃ ಶತಮಷ್ಟೋತ್ತರಂ ತಥಾ .. 38..

ಮುಕ್ತಾಹಾರಾ ಭವಂತ್ಯೇತೇ ದೇವಪಾರ್ಥಿವಯೋಷಿತಾಂ .

ನೂಪುರಃ ಕಿಂಕಿಣೀಕಾಶ್ಚ ಘಂಟಿಕಾ ರತ್ನಜಾಲಕಂ ..39..

ಸಘೋಷೇ ಕಟಕೇ ಚೈವ ಗುಲ್ಫೋಪರಿವಿಭೂಷಾಣಂ .

ಜಂಘಯೋಃ ಪಾದಪತ್ರಂ ಸ್ಯಾದಂಗುಲೀಷ್ವಂಗುಲೀಯಕಂ .. 40..

ಅಂಗುಷ್ಠತಿಲಕಾಶ್ಚೈವ ಪಾದಯೋಶ್ಚ ವಿಭೂಷಣಂ .

ತಥಾಲಕ್ತಕರಾಗಶ್ಚ ನಾನಾಭಕ್ತಿನಿವೇಶಿತಃ .. 41..
ಅಶೋಕಪಲಾವಚ್ಛಾಯಃ ಸ್ಯಾತ್ ಸ್ವಾಭಾವಿಕ ಏವ ಚ .

ಏತದ್ವಿಭೂಷಣಂ ನಾರ್ಯಾ ಆಕೇಶಾದಾನಖಾದಪಿ .. 42..

ಯಥಾಭವರಸಾವಸ್ಥಂ ವಿಜ್ಞೇಯಂ ದ್ವಿಜಸತ್ತಮಾಃ .
ಆಗಮಶ್ಚ ಪ್ರಮಾಣಂ ಚ ರೂಪನಿರ್ವರ್ಣನಂ ತಥಾ .. 43..

ವಿಶ್ವಕರ್ಮಮತಾತ್ಕಾರ್ಯಂ ಸುಬುದ್ಧ್ಯಾಪಿ ಪ್ರಯೋಕ್ತೃಭಿಃ .
ನ ಹಿ ಶಕ್ಯಂ ಸುವರ್ಣೇನ ಮುಕ್ತಾಭಿರ್ಮಣಿಭಿಸ್ತಥಾ .. 44..

ಸ್ವಾಧೀನಮಿತಿ ರುಚ್ಯೈವ ಕರ್ತುಮಂಗಸ್ಯ ಭೂಷಣಂ .

ವಿಭಾಗತೋಽಭಿಪ್ರಯುಕ್ತಮಂಗಶೋಭಾಕರಂ ಭವೇತ್ .. 45..

ಯಥಾ ಸ್ಥಾನಾಂತರಗತಂ ಭೂಷಣಂ ರತ್ನಸಂಯುತಂ .

ನ ತು ನಾಟ್ಯಪ್ರಯೋಗೇಷು ಕರ್ತವ್ಯಂ ಭೂಷಣಂ ಗುರು .. 46..
ಖೇದಂ ಜನಯತೇ ತದ್ಧಿ ಸವ್ಯಾಯತವಿಚೇಷ್ಟನಾತ್ .

ಗುರುಭಾವಾವಸನ್ನಸ್ಯ ಸ್ವೇದೋ ಮೂರ್ಛಾ ಚ ಜಾಯತೇ .. 47..
ಗುರ್ವಾಭರಣಸನ್ನೋ ಹಿ ಚೇಷ್ಟಾಂ ನ ಕುರುತೇ ಪುನಃ .
ತಸ್ಮಾತ್ತನುತ್ವಚಕೃತಂ ಸೌವರ್ಣಂ ಭೂಷಣಂ ಭವೇತ್ .. 48..

ರತ್ನವಜ್ಜತುಬದ್ಧಂ ವಾ ನ ಖೇದಜನನಂ ಭವೇತ್ .

ಸ್ವೇಚ್ಛಯಾ ಭೂಷಣವಿಧಿರ್ದಿವ್ಯಾನಾಮುಪದಿಶ್ಯತೇ .. 49..
ಯತ್ನಭಾವವಿನಿಷ್ಪನ್ನಂ ಮಾನುಷಾಣಾಂ ವಿಭೂಷಣಂ .

[ವೇಷ್ಟಿತಂ ವಿತತಂ ಚೈವ ಸಂಘಾತ್ಯಂ ಗ್ರಥಿಮಂ ತಥ .. 50..

ಲಂಬಶೋಭಿ ತಥಾ ಚೈವ ಮಾಲ್ಯಂ ಪಂಚವಿಧಂ ಸ್ಮೃತಂ .

ಆಚ್ಛಾದನಂ ಬಹುವಿಧಂ ನಾನಾಪತ್ತನಸಂಭವಂ .. 51..

ತಜ್ಜ್ಞೇಯಂ ತ್ರಿಪ್ರಕಾರಂ ತು ಶುದ್ಧಂ ರಕ್ತಂ ವಿಚಿತ್ರಿತಂ] .
ದಿವ್ಯಾನಾಂ ಭೂಷಣವಿಧಿರ್ಯ ಏಷ ಪರಿಕೀರ್ತಿತಃ .. 52..

ಯೇ ಚಾಪಿ ಸುಖಿನೋ ಮರ್ತ್ಯಾ ಗೌರಾ ಕಾರ್ಯಾಸ್ತು ವೈಃ ಬುಧೈಃ .. 105..
ಕುಕರ್ಮಿಣೋ ಗ್ರಹಗ್ರಸ್ತಾಃ ವ್ಯಾಧಿತಾಸ್ತಪಸಿ ಸ್ಥಿತಾಃ .

ಆಯಸ್ತಕರ್ಮಿಣಶ್ಚೈವ ಹ್ಯಸಿತಾಶ್ಚ ಕುಜಾತಯಃ .. 106..

ಕಿರಾತಬರ್ಬರಾಂಧ್ರಾಶ್ಚ ದ್ರವಿಡಾಃ ಕಾಶಿಕೋಸಲಾಃ .
ಪುಲಿಂದಾ ದಾಕ್ಷಿಣಾತ್ಯಾಶ್ಚ ಪ್ರಾಯೇಣ ತ್ವಸಿತಾಃ ಸ್ಮೃತಾಃ .. 110..
ಶಕಾಶ್ಚ ಯವನಾಶ್ಚೈವ ಪಹ್ಲವಾ ವಾಹ್ಲಿಕಾಶ್ಚ ಯೇ .
ಪ್ರಾಯೇಣ ಗೌರಾಃ ಕರ್ತವ್ಯಾ ಉತ್ತರಾ ಯೇ ಶ್ರಿತಾ ದಿಶಂ .. 111..

ಪಾಂಚಾಲಾಃ ಶೌರಸೇನಾಶ್ಚ ಮಾಹಿಷಾಶ್ಚೌಡ್ರಮಾಗಧಾಃ .
ಅಂಗಾ ವಂಗಾಃ ಕಲಿಂಗಾಶ್ಚ ಶ್ಯಾಮಾಃ ಕಾರ್ಯಾಸ್ತು ವರ್ಣತಃ .. 112..
ಬ್ರಾಹ್ಮಣಾಃ ಕ್ಷತ್ರಿಯಾಶ್ಚೈವ ಗೌರಾಃ ಕಾರ್ಯಾಸ್ತಥೈವ ಹಿ .

ವೈಶ್ಯಾಃ ಶೂದ್ರಾಸ್ತಥಾ ಚೈವ ಶ್ಯಾಮಾಃ ಕಾರ್ಯಾಸ್ತು ವರ್ಣತಃ .. 113..
ಏವಂ ಕೃತ್ವಾ ಯಥಾನ್ಯಾಯಂ ಮುಖಾಂಗೋಪಾಂಗವರ್ತನಾಂ .

ಶ್ಮಶ್ರುಕರ್ಮ ಪ್ರಯುಂಜೀತ ದೇಶಕಾಲವಯೋಽನುಗಂ ..114..

ಶುದ್ಧಂ ವಿಚಿತ್ರಂ ಶ್ಯಾಮಂ ಚ ತಥಾ ರೋಮಶಮೇವ ಚ .

ಭವೇಚ್ಚತುರ್ವಿಧಂ ಶ್ಮಶ್ರು ನಾನಾವಸ್ಥಾಂತರಾತ್ಮಕಂ .. 115..

ಶುದ್ಧಂ ತು ಲಿಂಗಿನಾಂ ಕಾರ್ಯಂ ತಥಾಮಾತ್ಯಪುರೋಧಸಾಂ .

ಮಧ್ಯಸ್ಥಾ ಯೇ ಚ ಪುರುಷಾ ಯೇ ಚ ದೀಕ್ಷಾಂ ಸಮಾಶ್ರಿತಾಃ .. 116..
ದಿವ್ಯಾ ಯೇ ಪುರುಷಾಃ ಕೇಚಿತ್ಸಿದ್ಧವಿದ್ಯಾಧರಾದಯಃ .
ಪಾರ್ಥಿವಾಶ್ಚ ಕುಮಾರಾಶ್ಚ ಯೇ ಚ ರಾಜೋಪಜೀವಿನಃ .. 117..
ಶೃಂಗಾರಿಣಶ್ಚ ಯೇ ಮರ್ತ್ಯಾ ಯೌವನೋನ್ಮಾದಿನಶ್ಚ ಯೇ .
ತೇಷಾಂ ವಿಚಿತ್ರಂ ಕರ್ತವ್ಯಂ ಶ್ಮಶ್ರು ನಾಟ್ಯಪ್ರಯೋಕ್ತೃಭಿಃ .. 118..
ಅನಿಸ್ತೀರ್ಣಪ್ರತಿಜ್ಞಾನಾಂ ದುಃಖಿತಾನಾಂ ತಪಸ್ವಿನಾಂ .

ವ್ಯಸನಾಭಿಹತಾನಾಂ ಚ ಶ್ಯಾಮಂ ಶ್ಮಶ್ರು ಪ್ರಯೋಜಯೇತ್ .. 119..

ಋಷೀಣಾಂ ತಾಪಸಾನಾಂ ಚಯೇ ಚ ದೀರ್ಘವ್ರತಾ ನರಾಃ .
ತಥಾ ಚ ಚೀರಬದ್ಧಾನಾಂ ರೋಮಶಂ ಶ್ಮಶ್ರು ಕೀರ್ತಿತಂ .. 120..

ಏವಂ ನಾನಾಪ್ರಕಾರಂ ತು ಶ್ಮಶ್ರು ಕಾರ್ಯಂ ಪ್ರಯೋಕ್ತೃಭಿಃ .
ಅತಊರ್ಧ್ವಂ ಪ್ರವಕ್ಷ್ಯಾಮಿ ವೇಷಾನ್ನಾನಾಪ್ರಯೋಗಜಾನ್ .. 121..

ಶುದ್ಧೋ ವಿಚಿತ್ರೋ ಮಲಿನಸ್ತ್ರಿವಿಧೋ ವೇಷ ಉಚ್ಯತೇ .

ವೇಷಸ್ತೇಷಾಂ ಭವೇಚ್ಛುದ್ಧೋ ಯೇ ಚ ಪ್ರಾಯತ್ನಿಕಾ ನರಾಃ .. 124..
ದೇವದಾನವಯಕ್ಷಾಣಾಂ ಗಂಧರ್ವೋರಗರಕ್ಷಸಾಂ .

ನೃಪಾಣಾಂ ಕರ್ಕಶಾನಾಂ ಚ ಚಿತ್ರೋ ವೇಷ ಉದಾಹೃತಃ .. 125..
ವೃದ್ಧಾನಾಂ ಬ್ರಾಹ್ಮಣಾನಾಂ ಚ ಶ್ರೇಷ್ಠ್ಯಮಾತ್ಯಪುರೋಧಸಾಂ .

ವಣಿಜಾಂ ಕಾಂಚುಕೀಯಾನಾಂ ತಥಾ ಚೈವ ತಪಸ್ವಿನಾಂ .. 126..

ವಿಪ್ರಕ್ಷೇತ್ರಿಯವೈಶ್ಯಾನಾಂ ಸ್ಥಾನೀಯಾಯೇ ಚ ಮಾನವಾಃ .
ಶುದ್ಧೋ ವಸ್ತ್ರವಿಧಿಸ್ತೇಷಾಂ ಕರ್ತವ್ಯೋ ನಾಟಕಾಶ್ರಯಃ .. 127..
ಉನ್ಮತ್ತಾನಾಂ ಪ್ರಮತ್ತಾನಾಮಧ್ವಗಾನಾಂ ತಥೈವ ಚ .

ವ್ಯಸನೋಪಹತಾನಾಂ ಚ ಮಲಿನೋ ವೇಷ ಉಚ್ಯತೇ .. 128..
ಶುದ್ಧರಕ್ತವಿಚಿತ್ರಾಣಿ ವಾಸಾಂಸ್ಯೂರ್ಧ್ವಾಂಬರಾಣಿ ಚ .

ಯೋಜಯೇನ್ನಾಟ್ಯತತ್ತ್ವಜ್ಞೋ ವೇಷಯೋಃ ಶುದ್ಧಚಿತ್ರಯೋಃ .. 129..
ಕುರ್ಯಾದ್ವೇಷೇ ತು ಮಲಿನೇ ಮಲಿನಂ ತು ವಿಚಕ್ಷಣಃ .
ಮುನಿನಿರ್ಗ್ರಂಥಶಾಕ್ಯೇಷು ಯತಿಪಾಶುಪತೇಷು ಚ .. 130..

ವ್ರತಾನುಗಸ್ತು ಕರ್ತವ್ಯೋ ವೇಷೋ ಲೋಕಸ್ವಭಾವತಃ .
ಚೀರವಲ್ಕಲಚರ್ಮಾಣಿ ತಾಪಸಾನಾಂ ತುಯೋಜಯೇತ್ .. 131..

ಪರಿವಾಣ್ಮುನಿಷ್ಕ್ಯಾನಾಂ ವಾಸಃ ಕಾಷಾಯಮಿಷ್ಯತೇ .
ನಾನಾಚಿತ್ರಾಣಿ ವಾಸಾಂಸಿ ಕುರ್ಯಾತ್ಪಾಶುಪತೇಷ್ವಥ .. 132..

ಕುಜಾತಯಶ್ಚ ಯೇ ಪ್ರೋಕ್ತಾಸ್ತೇಷಾಂ ಚೈವಯಥಾರ್ಹತಃ .
ಅಂತಃಪುರಪ್ರವೇಶೇ ಚ ವಿನಿಯುಕ್ತಾ ಹಿ ಯೇ ನರಾಃ .. 133..
ಕಾಷಾಯಕಂಚುಕಪಟಾಃ ಕಾರ್ಯಾಸ್ತೇಽಪಿಯಥಾವಿಧಿ .

ಅವಸ್ಥಾನತರತಶ್ಚೈವ ನೃಣಾಂ ವೇಷೋ ಭವೇದಥ .. 134..

ವೇಷಃ ಸಾಂಗ್ರಾಮಿಕಶ್ಚೈವ ಶೂರಾಣಾಂ ಸಂಪ್ರಕೀರ್ತಿತಃ .
ವಿಚಿತ್ರಶಸ್ತ್ರಕವಚೋ ಬದ್ಧತೂಣೋ ಧನುರ್ಧರಃ .. 135..
ಚಿತ್ರೋ ವೇಷಸ್ತು ಕರ್ತವ್ಯೋ ನೃಪಾಣಾಂ ನಿತ್ಯಮೇವ ಚ .

ಕೇವಲಸ್ತು ಭವೇಚ್ಛುದ್ಧೋ ನಕ್ಷತ್ರೋತ್ಪಾತಮಂಗಲೇ .. 136..
ಏವಮೇಷ ಭವೇದ್ವೇಷೋ ದೇಶಜಾತಿವಯೋಽನುಗಃ .

ಉತ್ತಮಾಧಮಮಧ್ಯಾನಾಂ ಸ್ತ್ರೀಣಾಂ ನೃಣಾಮಥಾಪಿ ಚ .. 137..

ಏವಂ ವಸ್ತ್ರವಿಧಿಃ ಕಾರ್ಯಃ ಪ್ರಯೋಗೇ ನಾಟಕಾಶ್ರಯೇ .
ನಾನಾವಸ್ಥಾಂ ಸಮಾಸಾದ್ಯ ಶುಭಾಶುಭಕೃತಸ್ತಥಾ .. 138..

ತಥಾ ಪ್ರತಿಶಿರಶ್ಚಾಪಿ ಕರ್ತವ್ಯಂ ನಾಟಕಾಶ್ರಯಂ .

ದಿವ್ಯಾನಾಂ ಮಾನುಷಾಣಾಂ ಚ ದೇಶಜಾತಿವಯಃಶ್ರಿತಂ .. 139..

ಪಾರ್ಶ್ವಾಗತಾ ಮಸ್ತಕಿನಸ್ತಥಾ ಚೈವ ಕಿರೀಟಿನಃ .
ತ್ರಿವಿಧೋ ಮುಕುಟೋ ಜ್ಞೇಯೋ ದಿವ್ಯಪಾರ್ಥಿವಸಂಶ್ರಿತಃ .. 140..
ದೇವಗಂಧರ್ವಯಕ್ಷಾಣಾಂ ಪನ್ನಗಾನಾಂ ಸರಕ್ಷಸಾಂ .

ಕರ್ತವ್ಯಾ ನೈಕವಿಹಿಅತ ಮುಕುಟಾಃ ಪಾರ್ಶ್ವಮೌಲಯಃ .. 141..
ಉತ್ತಮಾ ಯೇ ಚ ದಿವ್ಯಾನಾಂ ತೇ ಚ ಕಾರ್ಯಾಃ ಕಿರೀಟಿನಃ .
ಮಧ್ಯಮಾ ಮೌಲಿನಶ್ಚೈವ ಕನಿಷ್ಠಾಃ ಷಿರ್ಷಮೌಲಿನಃ .. 142..
ನರಾಧಿಪಾನಾಂ ಕರ್ತವ್ಯಾ ಮಸ್ತಕೇ ಮುಕುಟಾ ಬುಧೈಃ .
ವಿದ್ಯಾಧರಾಣಾಂ ಚ ಸಿದ್ಧಾನಾಂ ಚಾರಣಾನಾಂ ತಥೈವ ಚ .. 143..

ಗ್ರಂಥಿಮತ್ಕೇಶಮುಕುಟಾಃ ಕರ್ತವ್ಯಾಸ್ತು ಪ್ರಯೋಕ್ತೃಭಿಃ .
ರಾಕ್ಷೋದಾನವದೈತ್ಯಾನಾಂ ಪಿಂಗಕೇಶೇಕ್ಷಣಾನಿ ಹಿ .. 144..

ಹರಿಚ್ಛ್ಶ್ಮಶ್ರೂಣಿ  ಚ ತಥಾ ಮುಕುಟಾಸ್ಯಾನಿ ಕಾರಯೇತ್ .

ಉತ್ತಮಶ್ಚಾಪಿ ಯೇ ತತ್ರ ತೇ ಕಾರ್ಯಾಃ ಪಾರ್ಶ್ವಮೌಲಿನಃ .. 145..
ಕಸ್ಮಾತ್ತು ಮುಕುಟಾಃ ಸೃಷ್ಟಾಃ ಪ್ರಯೋಗೇ ದಿವ್ಯ್ಪಾರ್ಥಿವೇ .
ಕೇಶಾನಾಂ ಛೇದನಂ ದೃಷ್ಟಂ ವೇದವಾದೇ ಯಥಾಶ್ರುತಿ .. 146..

ಭದ್ರೀಕೃತಸ್ಯ ವಾ ಯಜ್ಞೇ ಶಿರಸಶ್ಛಾದನೇಚ್ಛಯಾ .

ಕೇಶಾನಾಮಪ್ಯದೀರ್ಘತ್ವಾತ್ಸ್ಮೃತಂ ಮುಕುಟಧಾರಣಂ .. 147..

ಸೇನಾಪತೇಃ ಪುನಶ್ಚಾಪಿ ಯುವರಾಜಸ್ಯ ಚೈವ ಹಿ .

ಯೋಜಯೇದರ್ಧಮುಕುಟಂ ಮಹಾಮಾತ್ರಾಶ್ಚ ಯೇ ನರಾಃ .. 148..
ಅಮಾತ್ಯಾನಾಂ ಕಂಚುಕಿನಾಂ ತಥಾ ಶ್ರೇಷ್ಠಿಪುರೋಧಸಾಂ .

ವೇಷ್ಟನಾಬದ್ಧಪಟ್ಟಾನಿ ಪ್ರತಿಶೀರ್ಷಾಣಿ ಕಾರಯೇತ್ .. 149..

ಪಿಶಾಚೋನ್ಮತ್ತಭೂತಾನಾಂ ಸಾಧಕಾನಾಂ ತಪಸ್ವಿನಾಂ .

ಅನಿಸ್ತೀರ್ಣಪ್ರತಿಜ್ಞಾನಾಂ ಲಂಬಕೇಶಂ ಭವೇಚ್ಛಿರಃ .. 150..
ಶಾಕ್ಯಶ್ರೋತ್ರಿಯನಿರ್ಗ್ರಂಥಪರಿವ್ರಾಡ್ದೀಕ್ಷಿತೇಷು ಚ .

ಶಿರೋಮುಂಡಂ ತು ಕರ್ತವ್ಯಂ ಯಜ್ಞದೀಕ್ಷಾನ್ವಿತೇಷು ಚ .. 151..

ತಥಾ ವ್ರತಾನುಗಂ ಚೈವ ಶೇಷಾನಾಂ ಲಿಂಗಿನಾಂ ಶಿರಃ .
ಮುಂಡಂ ವಾ ಕುಂಚಿತಂ ವಾಪಿ ಲಂಬಕೇಶಮಥಾಪಿ ವಾ .. 152..

ಧೂರ್ತಾನಾಂ ಚೈವ ಕರ್ತವ್ಯಂ ಯೇ ಚ ರಾತ್ರ್ಯುಪಜೀವಿನಃ .
ಶೃಂಗಾರಚಿತ್ತಾಃ ಪುರುಷಾಸ್ತೇಷಾಂ ಕುಂಚಿತಮೂರ್ಧಜಾಃ .. 153..
ಬಾಲಾನಾಮಪಿ ಕರ್ತವ್ಯಂ ತ್ರಿಶಿಖಂಡವಿಭೂಷಿತಂ .

ಜಟಾಮಕುಟಬದ್ಧಂ ಚ ಮುನೀನಾಂ ತು ಭವೇಚ್ಛಿರಃ .. 154..
ಚೇಟಾನಾಮಪಿ ಕರ್ತವ್ಯಂ ತ್ರಿಶಿಖಂ ಮುಂಡಮೇವ ವಾ .

ವಿದೂಷಕಸ್ಯ ಖಲತಿಃ ಸ್ಯಾತ್ಕಾಕಪದಮೇವ ವಾ .. 155..

ಶೀಷಾಣಾಮರ್ಥಯೋಗೇನ ದೇಶಜಾತಿಸಮಾಶ್ರಯಂ .

